Жалал-Абад, Ысык-Көл, Нарын, Ош, Талас жана Чүй облустарындагы жергиликтүү демилгелерди, анын ичинде аялдардын жана жаштардын лидерлигин колдоо үчүн 
Чакан гранттар программасы.
Өнөктөштүккө мүчө болгон уюмдардын – “Борбордук Азиянын Жергиликтүү башкаруу академиясы” мекемесинин (мындан ары – БАЖБА), “Кыргыз Республикасынын Жергиликтүү өз алдынча башкаруулар союзу” юридикалык жактар бирикмесинин (мындан ары – ЖӨБ Союзу) жана “Өнүктүрүү саясат институту” коомдук бирикмесинин (мындан ары – ӨСИ) атынан “Кыргыз Республикасында жергиликтүү өз алдынча башкарууну өнүктүрүү үчүн өнөктөштүк” программасы Жалал-Абад, Ысык-Көл, Нарын, Ош, Талас жана Чүй облустарындагы демилгелүү топтору анын ичинде аялдардын жана жаштардын лидерлигин колдоо үчүн Чакан гранттар программасын ишке ашырууда.
Чакан гранттар программасынын максаты
· Жалал-Абад, Ысык-Көл, Нарын, Ош, Талас жана Чүй облустарындагы демилгелүү топторун жергиликтүү деңгээлде чечим кабыл алуу процессине жигердүү катышууга шыктандыруу, бул максатка алар көтөрүп чыккан демилгелерди каржылоо жолу менен жетүү;
· Бюджеттик жана бюджеттен тышкаркы финансы каражаттарын пландоодо, бөлүштүрүүдө жана натыйжалуу башкарууда демилгелүү топторунун көндүмдөрүн өркүндөтүү;
· Жергиликтүү өз алдынча башкаруу органдарынын финансылык бюджеттик жана бюджеттен тышкаркы каражаттарын башкарууда демилгелүү топторунун дараметин жогорулатуу;
 
Гранттардын максаттуу багыты
Чакан гранттар программасынын каражаттары жергиликтүү маанидеги маселелерди чечүү жана жергиликтүү жамааттын турмуш шартын жакшыртуу үчүн жергиликтүү демилгелерди ишке ашырууга багытталат.
 Өтүнмө ээлери
Чакан гранттар программасына Жалал-Абад, Ысык-Көл, Нарын, Ош, Талас жана Чүй облустарындагы демилгелүү топтору (мындан ары – демилгелүү топтор) катыша алышат.
Гранттык долбоорлорду ишке ашыруунун узактыгы: 3 айдан узак болбошу керек
Гранттын суммасы
 Бир демилгелүү топ үчүн гранттын суммасы 130 000 сомду түзөт. Өтүнмөнүн ээси Конкурска бирден ашпаган долбоордук өтүнмөнү жибере алат жана бирден ашпаган грантты ала алат.
Гранттардын жалпы суммасы 2 600 000 сомду түзөт. Гранттардын жалпы саны – 20 (жыйырма) грант.
Конкурстун уюштуруучулары берилген долбоордук өтүнмөлөрдү санына жана сапатына жараша гранттардын санын 20% чегинде азайтуу же көбөйтүү укугун өзүнө калтырат.

Гранттык каражаттар товарлар (жабдуулар ж.б.) түрүндө берилет. Ошол эле маалда демилгелүү топтун салымы, гранттык долбоорду каржылоо үчүн башка булактардан бөлүнгөн каражаттардын үлүшү гранттык долбоордун жалпы наркынын 10 пайызынан кем болбошу керек жана акчалай, ошондой эле материалдык жана эмгек ресурстары түрүндө киргизилиши мүмкүн.
Гранттын каражаттарын төмөнкү иштерге пайдаланууга болбойт:
1. Курулуш материалдарын сатып алууга;
2. Курулуш-ремонт иштерине;
3. Атайын техниканын ижарасын жана кызмат көрсөтүүлөрүн төлөөгө;
4. Эмгек акысын төлөөгө;
5. Саякаттардын чыгымдарын төлөөгө;
6. Экономикалык (киреше алып келүүчү) долбоорлорго.
Долбоордук өтүнмөнү жиберүүнүн мөөнөтү
Долбоордук өтүнмөлөр Өнөктөштүккө мүчө болгон уюмдун – ӨСИнин кеңсесине 2024-жылдын 30-июнь күнү, саат 18:00гө чейин жөнөтүлүшү керек.
Өнөктөштүк долбоордук өтүнмөнүн формасынын туура толтурулушун камсыз кылуу үчүн онлайн форматта 4 консультация өткөрөт.
Программаны ишке ашыруу тартиби
1-кадам. 
Долбоордук өтүнмөнү даярдоо. Демилгелүү топтору грантка долбоордук өтүнмөнү толтурушат (1-тиркеме: Грантка долбоордук өтүнмөнүн формасы) жана аны электрондук вариантта smairambekov@dpi.kg  дарегине жиберишет. 
Долбоордук өтүнмөлөрдү баалоонун критерийлери
	№
	Критерийлердин сүрөттөлүшү
	Салмагы 100%

	1
	Өтүнмөдө сүрөттөлгөн көйгөй канчалык актуалдуу, көйгөйдү чечүү үчүн сунушталып жаткан чаралардын сүрөттөлгөн көйгөй менен логикалык байланышы барбы?
	15%

	2
	Долбоордук өтүнмөдө жазылган көйгөй аймактын СЭӨПсында көрсөтүлгөн милдеттерди / иш-чараларды ишке ашырууга жардам бериши керек. Бул көйгөй боюнча иш-чара сүрөттөлгөн СЭӨПдан барактын көчүрмөсү тиркелүүгө тийиш.
	20%

	3
	Долбоордук өтүнмөдө көрсөтүлгөн иш-чаралар айылда/шаарда жашагандардын басымдуу бөлүгүнүн жашоосун оңдоого багытталууга тийиш. Долбоорду ишке ашыруудан пайда алуучу бенефициарлардын санын көрсөтүү зарыл
	15%

	4
	Аялдардын жана жаштардын көйгөйлөрүн чечүүгө багытталган долбоордук өтүнмөлөргө. Бенефициарлардын сапаттык курамы көрсөтүлүүгө тийиш.
	15%

	5
	Берилген долбоордук өтүнмөнү колдогон уюмдар барбы? Өтүнмө ээсинин өнөктөшү барбы?  (кошо каржылоонун суммасы, тастыктаган кат)
	10%

	6
	Долбоордун туруктуулугу: гранттык долбоор аяктагандан кийин кандай чаралар каралган.
	15%

	7
	Долбоордун бюджетинин реалдуулугу: долбоордун бюджети канчалык реалдуу эсептелген.
	10%


2-кадам.  Конкурстук комиссиянын кароосуна бардык талаптарга жооп берген долбоордук өтүнмөлөр, грантка өтүнмөнүн формасынын бардык пункттары жана пунктчалары толтурулган толук өтүнмөлөр киргизилет. Эгерде гранттык өтүнмөнүн бир эле пункту толтурулбаса же толук толтурулбаса, Өнөктөштүк бул гранттык өтүнмөнү комиссиянын кароосуна киргизбейт.
Долбоордук өтүнмөлөрдү кароо жана конкурстук тандоо
Өтүнмө ээлери Өнөктөштүккө мүчө уюмдун – ӨСИнин кеңсесине формага ылайык толтурулган (1-тиркеме: “Долбоордун өтүнмөсүнүн формасы”) даяр долбоордук өтүнмөлөрдү жиберишет. Катчылык конкурстук тандоону өткөрүү үчүн даярдык иштерин жүргүзөт, атап айтканда:
· Долбоордук өтүнмөлөрдү каттайт.
· Конкурстук комиссиянын кароосуна жиберүү үчүн долбоордук өтүнмөлөрдүн гранттын критерийлерине шайкеш келиши боюнча конкурстук комиссия үчүн документтердин пакетин (аннотациясын жана долбоордук өтүнмөнүн көчүрмөсүн) даярдайт. Конкурстук комиссия долбоордук өтүнмөлөрдү берүү мөөнөтү аяктаган учурдан тартып 10-15 жумушчу күндүн ичинде долбоордук өтүнмөлөрдү баалап чыгат. Конкурстук комиссиянын мүчөлөрү коддолгон долбоордук өтүнмөлөргө баллдар боюнча долбоордук өтүнмөлөрдү баалоонун критерийлерине ылайык баа берип чыгышат. Конкурстук комиссиянын мүчөлөрү баалоонун жыйынтыктары үчүн жооптуу эмес. Конкурстук комиссия долбоордук өтүнмөлөрдү баалоо боюнча түшүндүрмө бербейт. Эң көп балл алган долбоордук өтүнмөлөр конкурстун жеңүүчүсү болуп таанылат. Конкурстун жыйынтыктары жөнүндө маалымат Өнөктөштүккө мүчө уюмдардын сайттарында жарыяланат. Конкурстук комиссия жеңүүчүлөрдү чечим чыккандан кийин беш календардык күндүн ичинде кабарландырат.
Конкурстук комиссия:
Конкурстук комиссия түзүлүп, ал код коюлган гранттык өтүнмөлөрдү карап чыгат.
Конкурстук комиссиянын курамы:
1. Кыргыз Республикасынын Экономика жана коммерция министрлигинин өкүлү;
2. Кыргыз Республикасынын Министрлер Кабинетине караштуу Мамлекеттик кызмат жана жергиликтүү өз алдынча башкаруу иштери боюнча мамлекеттик агенттиктин өкүлү;
3. ЖӨБ Союзунун өкүлү;
4. Борбордук Азиянын Жергиликтүү башкаруу академиясынын өкүлү;
5. ӨСИнин өкүлү.
Гранттык макулдашууга кол коюу

Конкурсту өткөрүүнүн жыйынтыгы боюнча Өнөктөштүккө мүчө уюмдардын атынан ӨСИ менен конкурстун ар бир жеңүүчүсүнүн (мындан ары – Грант алуучу) ортосунда гранттык долбоорду ишке ашыруу жөнүндө Гранттык макулдашуу (мындан ары – ГМ) түзүлөт.
Каржылоо
Гранттар грант алуучуга товарлар түрүндө берилет.
Сатып алуунун жол-жоболору
Товарларды (жабдууларды ж.б.) Өнөктөштүк Кыргыз Республикасынын мыйзамдарынын талаптарына ылайык сатып алат. Товарларды (жабдууларды ж.б.) сатып алуулар төмөнкү критерийлерге жооп бериши керек:
· долбоорду ишке ашырууда үнөмдүүлүк жана натыйжалуулук;
· бардык ыктымалдуу подрядчылар/жеткирүүчүлөр/консультанттар үчүн чынчыл жана бирдей мүмкүнчүлүктөр;
· сатып алуулардын жол-жоболорунун ачыктыгы;
· каражаттарды максаттуу пайдалануу.

Долбоордун ишке ашырылышын көзөмөлдөө
Өнөктөштүк мониторингдик визиттер, отчеттор жана иш-чаралардын ишке ашырылышы/Гранттык макулдашуунун алкагында алынган жабдууларды пайдаланылышы жөнүндө зарыл маалыматтарды туруктуу суратуу аркылуу өз алдынча мониторингди жүргүзөт.
Милдеттүү шарт – грант алгандан кийин 1 (бир) айдын ичинде алынган товарларды/жабдууларды пайдалануу менен жасалып жаткан иштер жөнүндө же жүргүзүлгөн иш-чаралар жөнүндө отчет берүү.
Гранттык каражаттардын ачык-айкындуулугун, максаттуу пайдаланылышын камсыз кылуу, гранттык долбоорду ишке ашыруудагы жумуштардын жүрүшүн кеңири чагылдыруу максатында демилгелүү топ гранттык долбоордун бюджети, жумушчу планы жөнүндө маалыматты, иштин түрүн, жооптуу адамдарды кеңири баяндоо менен, ошондой эле каржылоо булактарын жана сүрөттөрдү жергиликтүү жамааттын “Вотсаптагы” тайпалары аркылуу таратат.
Гранттык долбоордун иш-чаралары белгиленген мөөнөттө ишке ашырылууга тийиш. Гранттык долбоорду ишке ашыруу мөөнөттөрүн өзгөртүүгө алып келүүчү форс-мажордук же башка күтүлбөгөн жагдайлар болгон учурда Грант алуучу үч календардык күндүн ичинде бул тууралуу Долбоорду маалымдоого жана өзгөрүүлөр боюнча жазуу жүзүндө негиздеме берүүгө тийиш. Гранттык долбоорду ишке ашыруу мөөнөттөрүнө өзгөрүүлөр Гранттык макулдашууга кошумча макулдашуу аркылуу киргизилет.
Гранттык долбоордун жыйынтыкталышы
Гранттык долбоор аяктаган күндөн тартып 15 календардык күндүн ичинде Грант алуучу гранттык долбоор жыйынтыкталганы жөнүндө тиешелүү документтерди тиркөө менен жыйынды баяндоочу отчетту даярдайт. Бардык тиркемелерди кошо алганда, жыйынды баяндоочу отчеттун нускасы, товарларды кабыл алуу-өткөрүп берүү актысынын көчүрмөсү Өнөктөштүккө берилет.
Гранттык долбоорду ишке ашыруунун жүрүшү жөнүндө бардык маалыматтар Өнөктөштүккө оң тажрыйба катары андан ары жайылтуу үчүн өткөрүлүп берилет.
Долбоорлордун туруктуулугу
Гранттык долбоорду ишке ашыруунун натыйжасында түзүлгөн же сатып алынган объекттер муниципалдык менчикке өткөрүлүп берилет. Грант алуучу алынган мүлктү ЖӨБдүн аткаруучу органынын балансына өткөрүп берүүгө жана аны Кыргыз Республикасынын мыйзамдарына ылайык пайдаланууга милдеттенет. Жергиликтүү өз алдынча башкаруу органдары объекттин иштешин андан ары үзгүлтүксүз колдоону камсыз кылууга жана аны жергиликтүү маанидеги маселелерди чечүү үчүн пайдаланууга тийиш. Өтүнмөнүн ээси жамаат үчүн объекттин андан ары иштөөсүнүн туруктуулугун камсыз кылуу боюнча иш-чаралардын планын бериши керек, анда жергиликтүү кеңештин (муниципалдык менчик боюнча туруктуу комиссиянын) аталган иш-чаралардын аткарылышына мониторинг жүргүзүүсү боюнча чаралар камтылууга тийиш.
Отчеттуулук
Грант алуучу Өнөктөштүккө Гранттык макулдашуунун талаптарына ылайык жыйынды баяндоочу отчетту (“Отчеттун формасы” деп аталган 2-тиркеме) берет.
